THE PALIVERSE PROJECT

To ovumnav tng gopiac tov Bovda

YriooyoAwa (Tika)

O Kavdvac tTwv OMALWY - YtooxoAwa (Sutta Pitaka -
Tika)

4. H cuAAOYN TWY APLOPNUEVWY OULALWVY - YTIOGYOALX
(4. Ahguttara Nikaya - Tika)

10. YnooyoAwa yia to BLBAlo Twv déka (10. Dasakanipata-tika)

2. H 6e0tepn mevtnkovtdda (2. Dutiyapannasakam)

3@ PaliVerse




Twur otov EvAoynuévo, tov A&lo, Tov MNARPw¢ AVTOPW TLOUEVO

4. H cuAAoyn TWV APLOUNUEVWY OULALWVY - YTIOOXOALX

10. Yrooy6Awa yia to BLBA{0 Twv déka
2. Dutivapannasakam
1. Sacittavaggo

1-10. Sacittasuttadivannana

51-60. Dutiyassa pathamadini uttanatthani. Dasame pittam samutthanametesanti
pittasamutthana, pittapaccayapittahetukati attho. Semhasamutthanadisupi eseva
nayo. Sannipatikati tinnampi pittadinam kopena samutthita. Utuparinamajati
visabhagaututo jata. Jangaladesavasinafnhi anupadese vasantanam visabhago ca utu
uppajjati, antpadesavasinafica jangaladeseti evam parasamuddatiradivasenapi
utuvisabhagata uppajjatiyeva. Tato jatati utuparinamaja. Attano pakaticariyanam
visayanam visamam kayapariharanavasena jata visamapariharaja. Tenaha
“aticiratthananisajjadina visamapariharena jata’'ti. Adi-saddena
mahabharavahanasudhakottanadinam sangaho. Parassa upakkamato nibbatta
opakkamika. Bahiram paccayam anapekkhitva kevalam kammavipakatova jata
kammavipakaja. Tattha purimehi sattahi karanehi uppanna saririka vedana sakka
patibahitum, kammavipakajanam pana sabbabhesajjanipi sabbaparittanipi nalam
patighataya.

Sacittasuttadivannana nitthita.

Sacittavaggavannana nitthita.

2. Yamakavaggo

1-7. Avijjasuttadivannana

61-67. Dutiyassa pathamadini uttanatthani. Sattame nalakapanaketi evamnamake
nigame. Pubbe kira amhakam bodhisatto kapiyoniyam nibbatto mahakayo kapiraja
hutva anekasatavanarasahassaparivuto pabbatapade vicari, pafifava kho pana hoti
mahapaffio. So parisam evam ovadati, ‘‘tata, imasmim pabbatapade visaphalani
honti, amanussapariggahita pokkharanika nama honti, tumhe pubbe
khaditapubbaneva phalani khadatha, pitapubbaneva paniyani pivatha, ettha vo
patipucchitakiccam natthi’’ti. Te apitapubbam disva sahasava apivitva samanta
paridhavitva mahasattassa agamanam olokayamana nisidimsu. Mahasatto agantva
“*kim, tata, paniyam na pivatha’’ti aha. Tumhakam agamanam olokemati. ““Sadhu,
tata’’'ti samanta padam pariyesamano otinnapadamyeva addasa, na uttinnapadam.
Adisva “‘saparissaya’’ti afifiasi. Tavadeva ca tattha abhinibbattaamanusso udakam
dvedha katva utthasi - setamukho, nilakucchi, rattahatthapado, mahadathiko,
vantadatho, virtupo, bibhaccho, udakarakkhaso. So evamaha - “*kasma paniyam na
pivatha, madhuram udakam pivatha, kim tumhe etassa vacanam sunatha'ti.
Mahasatto aha ‘‘tvam adhivattho amanusso’’ti? Amahanti. ““Tvam idha otinne

labhasi’’ti aha. Ama, tumhe pana sabbe khadissamiti. Na sakkhissasi yakkhati.
Paniyam pana pivissathati. Ama, pivissamati. Evam sante ekampi vanaram na
mufcissanti. ‘‘Paniyafica pivissama, na ca te vasam gamissama’’ti nalam aharapetva
kotiyam gahetva dhami. Sabbo ekacchiddo ahosi. Tire nisiditvava paniyam pivi.
Sesavanaranampi patiyekkam nalam aharapetva dhamitva adasi. Sabbe te
passantasseva paniyam pivimsu. Vuttampi cetam -

““Disva padamanuttinnam, disvanotaritam padam;
Nalena varim pissama, neva mam tvam vadhissasi'’ti.

Tato patthaya yava ajjadivasa tasmim thane nala ekacchiddava honti.Imasmifhi
kappe kappatthiyapatihariyani nama cande sasalakkhanam, vattajatake
saccakiriyatthane aggijalassa agamanupacchedo, ghatikarassa matapitunam
vasanatthane anovassanam, pokkharaniya tire nalanam ekacchiddabhavoti. Iti sa
pokkharani nalena paniyassa pivitatta ‘‘nalakapanaka’’ti namam labhi. Aparabhage
tam pokkharanim nissaya nigamo patitthasi, tassapi ‘‘nalakapana’’ntveva namam
jatam. Tam pana sandhaya vuttam ‘‘nalakapane’’ti. Palasavaneti kimsukavane.

Tunhibhatam tunhibhttanti byapanicchayam idam ameditavacananti dassetum “yam
yam disa’’ntiadi vuttam. Anuviloketvati ettha anu-saddo “‘pari’’ti imina samanatthoti
aha ‘‘tato tato viloketva’'ti. Kasma agilayati kotisahassahatthinaganam balam
dharentassati codakassa adhippayo. Acariyo panassa ‘‘esa sankharanam sabhavo,
yadidam aniccata. Ye pana anicca, te ekanteneva udayavayappatipilitataya dukkha
eva. Dukkhasabhavesu tesu satthukaye dukkhuppattiya ayam paccayo’’ti dassetum
““bhagavato’’tiadi vuttam. Pitthivato uppaijji, so ca kho pubbekatakammapaccaya.
Etthaha “’kim pana tam kammam, yena aparimanakalam sakkaccam
upacitavipulapuiifiasambharo sattha evarGpam dukkhavipakamanubhavati’'ti?
Vuccate - ayameva bhagava bodhisattabhuto atitajatiyam mallaputto hutva
papajanasevi ayonisomanasikarabahulo carati. So ekadivasam nibbuddhe vattamane
ekam mallaputtam gahetva galhataram nippilesi. Tena kammena idani buddho
hutvapi dukkhamanubhavi. Yatha cetam, evam ciicamanavikadinamitthinam yani
bhagavato abbhakkhanadini dukkhani, sabbani pubbekatassa vipakavasesani, yani
kammapilotikaniti vuccanti. Vuttafihetam apadane -

““Anotattasarasanne, ramaniye silatale;
Nanaratanapajjote, nanagandhavanantare.

‘“Mahata bhikkhusanghena, pareto lokanayako;
Asino byakari tattha, pubbakammani attano.

““Sunatha bhikkhavo mayham, yam kammam pakatam maya;
Pilotikassa kammassa, buddhattepi vipaccati.

1. ““Munali namaham dhutto, pubbe affiasu jatisu;
Paccekabuddham surabhim, abbhacikkhim adusakam.

“Tena kammavipakena, niraye samsarim ciram;
Bahu vassasahassani, dukkham vedesi vedanam.

“Tena kammavasesena, idha pacchimake bhave;



Abbhakkhanam maya laddham, sundarikaya karana.

““Sabbabhibhussa buddhassa, nando namasi savako;
Tam abbhakkhaya niraye, ciram samsaritam maya.

““Dasa vassasahassani, niraye samsarim ciram;
Manussabhavam laddhaham, abbhakkhanam bahum labhim.

“Tena kammavasesena, ciicamanavika mamam;
Abbhacikkhi abhutena, janakayassa aggato.

“Brahmano sutava asim, aham sakkatapuijito;
Mahavane pafcasate, mante vacesi manave.

““Tatthagato isi bhimo, paficabhififio mahiddhiko;
Taficaham agatam disva, abbhacikkhim adtsakam.

““Tatoham avacam sisse, kamabhogi ayam isi;
Mayhampi bhasamanassa, anumodimsu manava.

‘“Tato manavaka sabbe, bhikkhamanam kule kule;
Mahajanassa ahamsu, kamabhogt ayam isi.

“Tena kammavipakena, pafica bhikkhusata ime;
Abbhakkhanam labhum sabbe, sundarikaya karana.

“Vematubhataram pubbe, dhanahetu hanim aham;
Pakkhipim giriduggasmim, silaya ca apimsayim.

““Tena kammavipakena, devadatto silam khipi;
Anguttham pimsayi pade, mama pasanasakkhara.

““Pureham darako hutva, kilamano mahapathe;
Paccekabuddham disvana, magge sakalikam khipim.

“Tena kammavipakena, idha pacchimake bhave;
Vadhattham mam devadatto, abhimare payojayi.

‘“Hattharoho pure asim, paccekamunimuttamam;
Pindaya vicarantam tam, asadesim gajenaham.

“Tena kammavipakena, bhanto nalagiri gajo;
Giribbaje puravare, daruno samupagami.

““Rajaham patthivo asim, sattiya purisam hanim;
Tena kammavipakena, niraye paccisam bhusam.

“Kammuno tassa sesena, idani sakalam mama;
Pade chavim pakappesi, na hi kammam vinassati.

“Aham kevattagamasmim, ahum kevattadarako;



Macchake ghatite disva, janayim somanassakam.

“Tena kammavipakena, sisadukkham ahu mama;
Sabbe sakka ca haffiimsu, yada hani vitattbho.

9. ““Phussassaham pavacane, savake paribhasayim;
Yavam khadatha bhufjatha, ma ca bhufjatha salayo.

“Tena kammavipakena, temasam khaditam yavam;
Nimantito brahmanena, verafjayam vasim tada.

10. “Nibbuddhe vattamanamhi, mallaputtam nihethayim;
Tena kammavipakena, pitthidukkham aht mama.

11. ““Tikicchako aham asim, setthiputtam virecayim;
Tena kammavipakena, hoti pakkhandika mama.

12. ““Avacaham jotipalo, sugatam kassapam tada;
Kuto nu bodhi mundassa, bodhi paramadullabha.

““Tena kammavipakena, acarim dukkaram bahum;
Chabbassanuruvelayam, tato bodhimapapunim.

““Naham etena maggena, papunim bodhimuttamam,;
Kummaggena gavesissam, pubbakammena varito.

““Pufifapapaparikkhino, sabbasantapavaijjito;
Asoko anupayaso, nibbayissamanasavo.

““Evam jino viyakasi, bhikkhusanghassa aggato;
Sabbabhinfiabalappatto, anotatte mahasare''ti.

Avijjasuttadivannana nitthita.

9-10. Pathamakathavatthusuttadivannana

69-70. Navame duggatito samsarato ca niyyati etenati niyyanam, saggamaggo,
mokkhamaggo ca. Tam niyyanam arahati, niyyane va niyutta, niyyanam va
phalabhUtam etissa atthiti niyyanika. Vaciduccaritasamkilesato niyyatiti va ikarassa
rassattam, yakarassa ca kakaram katva niyyanika, cetanaya saddhim
samphappalapa veramani. Tappatipakkhato aniyyanika, tassa bhavo aniyyanikattam,
tasma aniyyanikatta. Tiracchanabhutanti tirokaranabhdtam. Gehassitakathati
gehappatisamyutta. Kammatthanabhaveti
aniccatapatisamyuttacatusaccakammatthanabhave.

Saha atthenati satthakam, hitappatisamyuttanti attho.‘“Surakatha’’tipi pathoti aha
‘““surakathanti paliyam pana’’ti. Sa panesa katha ‘““evartpa navasura pita ratijanani
hoti"'ti assadavasena na vattati, adinavavasena pana
“ummattakasamvattanika’’tiadina nayena vattati. Tenaha ‘“anekavidham...pe...
adinavavasena vattati’'ti. Visikhati gharasanniveso. Visikhagahanena ca tannivasino

gahita ‘“‘gamo agato’’'tiadisu viya. Tenevaha ‘‘sura samattha’’ti ca ‘‘saddha
pasanna’’ti ca. Kumbhatthanappadesena kumbhadasiyo vuttati aha
““kumbhadasikatha va’’ti.

Rajakathadipurimakathaya, lokakkhayikadipacchimakathaya va vinimutta
purimapacchimakatha vimutta. Uppattithitisamharadivasena lokam akkhayatiti
lokakkhayika. Asukena namati pajapatina brahmuna, issarena va.
Vitandasallapakathati “‘atthinam setatta setoti na vattabbo, pattanam kalatta kaloti
pana vattabbo’'ti evamadika. Adi-saddena ‘‘selapupphalakani viya
jividaviraparayattivisala natthi, yam yo koci tiriyamana katatta’'ti evamadinam
sangaho datthabbo. Sagaradevenati sagaraputtarajuhi. Khatoti etam ekavacanam
tehi paccekam khatatta ‘“sagaradevena khatatta’'ti vuttam. Sahamudda samuddoti
vutto. Bhavati vaddhati etenati bhavo. Bhavabhava hontiti itibhavabhavakatha. Ettha
ca bhavoti sassatam, abhavoti ucchedam. Bhavoti vuddhi, abhavoti hani. Bhavoti
kamasukham, abhavoti attakilamathoti iti imaya chabbidhaya itibhavabhavakathaya
saddhim battimsa tiracchanakatha nama honti. Atha va paliyam sarupato anagatapi
arafifapabbatanadidipakatha itisaddena sanganhitva battimsa tiracchanakatha vutta.
Dasame natthi vattabbam.

Pathamakathavatthusuttadivannana nitthita.

Yamakavaggavannana nitthita.

3. Akankhavaggo

1-4. Akankhasuttadivannana

71-74. Tatiyassa pathame silassa anavasesasamadanena akhandadibhavapattiya ca
paripunnasila. Samadanato patthaya avicchindanato silasamangino. Ettavata kirati
kira-saddo arucistcanattho. Tenettha acariyavadassa attano aruccanabhavam dipeti.
Sampannasilati anamatthavisesam samanfato silasankhepena gahitam. Tafica
catubbidhanti acariyatthero ‘“catuparisuddhisilam uddisitva’’ti aha. Tatthati
catuparisuddhisile. Jetthakasilanti padhanasilam. Ubhayatthati uddesaniddese. Idha
niddese viya uddesepi patimokkhasamvaro bhagavata vutto ‘‘sampannasila’’ti
vuttattati adhippayo. Silaggahananhi paliyam patimokkhasamvaravasena agatam.
Tenaha ““patimokkhasamvaroyeva’’tiadi. Tattha avadharanena itaresam tinnam
ekadesena patimokkhantogadhatam dipeti. Tatha hi anolokiyolokane ajivahetu
chasikkhapadavitikkame gilanapaccayassa apaccavekkhitaparibhoge ca apatti
vihitati. Tiniti indriyasamvarasiladini. Silanti vuttatthanam nama atthiti silapariyayena
tesam katthaci sutte gahitatthanam nama kim atthi yatha patimokkhasamvaroti
acariyassa sammukhatta appatikkhipantova upacarena pucchanto viya vadati.
Tenaha ““ananujananto’’ti. Chadvararakkhamattakamevati tassa
sallahukabhavamaha cittadhitthanamattena patipakatikabhavapattito. Itaresupi
eseva nayo. Paccayuppattimattakanti phalena hetum dasseti. Uppadanahetuka hi
paccayanam uppatti. Idamatthanti idam payojanam imassa paccayassa

silassa parivaravasena pavattiya pariyayasilani namati dasseti.

Idani patimokkhasamvarasseva padhanabhavam byatirekato anvayato ca upamaya
vibhavetum “‘yassa’’tiadimaha. Tattha soti patimokkhasamvaro. Sesantiti
indriyasamvaradini. Tasse vati ‘“sampannasila’’ti ettha yam silam vuttam, tasseva.
Sampannapatimokkhati ettha patimokkhaggahanena vevacanam vatva tam
vittharetva...pe... adimaha. Yatha affatthapi “‘idha bhikkhu silava hoti"'ti
puggaladhitthanaya desanaya uddittham silam ‘‘patimokkhasamvarasamvuto
viharatl”’ti niddittham. Kasma araddhanti desanaya karanapuccha.
Silanisamsadassanatthanti payojananiddeso. ‘‘Silanisamsadassanattha’’'nti hi ettha
byatirekato yam silanisamsassa adassanam, tam imissa desanaya karananti kasma
araddhanti? Veneyyanam silanisamsassa adassanatoti atthato apanno eva hoti.
Tenaha ‘“sacepi’’tiadi. Sllanisamsadassanatthanti pana imassa attham vivaritum
““tesa’’ntiadi vuttam. Anisamsoti udayo. ““Silava silasampanno kayassa bheda param
marana sugatim saggam lokam upapajjati’’tiadisu pana vipakaphalampi ‘‘anisamso’’ti
vuttam. Ko visesoti ko phalaviseso. Ka vaddhiti ko abbhudayo. Vijjamanopi guno
yathavato vibhavito eva abhirucim uppadeti, na avibhavito, tasma ekantato
anisamsakittanam icchitabbamevati dassetum ““appeva nama’’tiadimaha.

Piyoti piyayitabbo. Piyassa nama dassanam ekantato abhinanditabbam hotiti aha
““piyacakkhthi sampassitabbo’’ti. Pitisamutthanappasannasommartpapariggahafnhi
cakkhu ‘““piyacakkht’ti vuccati. Tesanti sabrahmacarinam. Manavaddhanakoti
pitimanassa paribrihanato upartpari piticittasseva uppadanako. Garutthaniyoti
garukaranassa thanabhto. Janam janatiti Aanena janitabbam janati. Yatha va anfe
ajanantapi jananta viya pavattanti, na evamayam, ayam pana jananto eva janati.
Passam passatiti dassanabhltena pafilacakkhuna passitabbam passati, passanto eva
va passati. Evam sambhavaniyoti evam viiifiutaya panditabhavena sambhavetabbo.
Silesvevassa paripurakariti silesu pariptrakari eva bhaveyyati. Evam
uttarapadavadharanam datthabbam. Evafihi imina padena uparisikkhadvayam
anivattitameva hoti. Yatha pana silesu paripurakari nama hoti, tam phalena dassetum
‘‘ajjhatta’’ntiadi vuttam. Vipassanadhitthanasamadhisamvattanikataya hi idha silassa
paripuri, na kevalam akhandadibhavamattam. Vuttafihetam ““yani kho pana tani
akhandani...pe... samadhisamvattanikani’’ti. Evafica katva uparisikkhadvayam silassa
sambharabhavena gahitanti silassevettha padhanaggahanam siddham hoti.
Silanurakkhaka hi cittekaggatasankharapariggaha. Antnenati akhandadibhavena,
kassaci va ahapanena upapannena. Akarenati karanena sampadanena.

Ajjhattanti va attanoti va ekam ekattham, byafijanameva nanam.Bhummatthe
cetam, ‘““samatha’’nti upayogavacanam ‘‘ant’’ti imina upasaggena yoge siddhanti
aha “‘attano cittasamathe yutto’’ti. Tattha cittasamatheti cittassa samadhane. Yuttoti
aviyutto pasuto. Yo sabbena sabbam jhanabhavanaya ananuyutto, so tam bahi
ntharati nama. Yo arabhitva antara sankocam apajjati, so tam vinaseti nama. Yo pana
idiso ahutva jhanam upasampajja viharati, so anirakatajjhanoti dassento ‘““bahi
anithatajjhano’’tiadimaha. Nitharanavinasatthanhi idam nirakaranam nama.
“Thambham niramkatva nivatavutti”’tiadisu cassa payogo datthabbo.

Sattavidhaya anupassanayati ettha aniccanupassana, dukkhanupassana,
anattanupassana, nibbidanupassana, viraganupassana, nirodhanupassana,
patinissagganupassanati ima sattavidha anupassana. Suifagaragato bhikkhu tattha
laddhakayavivekataya samathavipassanavasena cittavivekam paribrihento
yathanusitthapatipattiya lokam sasanafica attano visesadhigamatthanabhltam



sufifagarafica upasobhayamano gunavisesadhitthanabhavapadanena vififilnam
atthato tam brahento nama hotiti vuttam “‘bruheta sufifagarana’’nti. Tenaha “‘ettha
ca''tiadi. Ekabhumakadipasade kurumanopi pana neva sufiifagaranam bridhetati
datthabbo. SuAifagaraggahanena cettha arainfiarukkhamaladi sabbam
padhananuyogakkhamam senasanam gahitanti datthabbam.

Ettavata yatha tanhavicaritadesana pathamam tanhavasena araddhapi
tanhapadatthanatta manaditthinam manaditthiyo osaritva kamena
papaficattayadesana jata, evamayam desana pathamam adhisilasikkhavasena
araddhapi silapadatthanatta samathavipassananam samathavipassanayo osaritva
kamena sikkhattayadesana jatati veditabba. Ettha hi ‘““silesvevassa paripurakar’'ti
ettavata adhisilasikkha vutta, ‘“ajjhattam cetosamathamanuyutto anirakatajjhano’ti
ettavata adhicittasikkha, “‘vipassanaya samannagato’’ti ettavata adhipafifasikkha.
““Bruheta sufifagarana’’nti imina pana samathavasena sufilagaravaddhane
adhicittasikkha, vipassanavasena adhipanfasikkhati evam dvepi sikkha sangahetva
vutta. Ettha ca ‘‘ajjhattam cetosamathamanuyutto anirakatajjhano’ti imehi padehi
silanurakkhika eva cittekaggata kathita, ‘“vipassanaya’’ti imina padena silanurakkhiko
sankharapariggaho.

Katham cittekaggata silamanurakkhati? Yassa hi cittekaggata natthi, so byadhimhi
uppanne vihafifati, so byadhivihato vikkhittacitto silam vinasetvapi
byadhivipasamam katta hoti. Yassa pana cittekaggata atthi, so tam byadhidukkham
vikkhambhetva samapattim samapajjati, samapannakkhane dukkham ddragatam
hoti, balavataram sukhamuppajjati. Evam cittekaggata silamanurakkhati. Katham
sankharapariggaho silamanurakkhati? Yassa hi sankharapariggaho natthi, tassa
““‘mama ripam mama vinfAana’'nti attabhave balavamamattam hoti, so tatharlpesu
dubbhikkhabyadhibhayadisu sampattesu silam nasetvapi attabhavam poseta hoti.
Yassa pana sankharapariggaho atthi, tassa attabhave balavamamattam va sineho va
na hoti, so tathartpesu dubbhikkhabyadhibhayadisu sampattesu sacepissa antani
bahi nikkhamanti, sacepi ussussati visussati, khandakhandiko va hoti satadhapi
sahassadhapi, neva silam vinasetva attabhavam poseta hoti. Evam
sankharapariggaho silam anurakkhati.

““Bruheta sufifagarana’’nti imina pana tasseva ubhayassa bruhana vaddhana
sataccakiriya dassita. Evam bhagava yasma ‘‘sabrahmacarinam piyo cassam...pe...
bhavaniyo ca’'ti ime cattaro dhamme akankhantena natthaffiam kifci katabbam,
afifiadatthu siladigunasamannagateneva bhavitabbam. Idiso hi sabrahmacarinam
piyo hoti manapo garu bhavaniyo. Vuttampi hetam -

““Siladassanasampannam, dhammattham saccavedinam,;
Attano kamma kubbanam, tam jano kurute piya’'nti.

Tasma ‘“akankheyya ce, bhikkhave, bhikkhu sabrahmacarinam piyo cassam...pe...
silesvevassa paripurakari...pe... suAifagarana’’'nti vatva idani yasma paccayalabhadim
patthayantenapi idameva karaniyam, na afifiam kifici, tasma ‘‘akankheyya ce,
bhikkhave, bhikkhu labhi assa’’ntiadimaha. Labhi assanti [abhasaya
samvarasilaparipuranam paliyam agatam. Kimidisam bhagava anujanatiti? Na
bhagava sabhavena idisam anujanati, mahakarunikataya pana puggalajjhasayena
evam vuttanti dassento ‘‘na bhagava’tiadimaha. Tattha ghasesanam chinnakatho,
na vacam payuttam bhaneti chinnakatho mugo viya hutva



obhasaparikathanimittavinfattipayuttam ghasesanam vacam na bhane, na
katheyyati attho. Puggalajjhasayavasenati sankhepato vuttamattham vivaranto
““yesam hi"’tiadimaha. Raso sabhavabhtto anisamso rasanisamso.

Paccayadanakarati civaradipaccayadanavasena pavattakara. Mahapphala
mahanisamsati ubhayametam atthato ekam, byafijanameva nanam. ‘“Paficime,
gahapatayo, anisamsa’’tiadisu hi anisamsasaddo phalapariyayopi hoti. Mahantam va
lokiyasukham phalanti pasavantiti mahapphala, mahato lokuttarasukhassa paccaya
hontiti mahanisamsa. Tenaha “‘lokiyasukhena phalabhttena’'tiadi.

Peccabhavam gatati petupapattivasena nibbattim upagata. Te pana yasma idha
katakalakiriya kalena katajivitupaccheda honti, tasma vuttam ‘‘kalakata’'ti.
Sassusasura ca tappakkhika ca sassusasurapakkhika. Te Aatiyonisambandhena
avahavivahasambandhavasena sambaddha Aati. Salohitati yonisambandhavasena.
Ekalohitabaddhati ekena samanena lohitasambandhena sambaddha. Pasannacittoti
pasannacittako. Kalakato pita va mata va petayoniyam uppannoti adhikarato
vifAayatiti vuttam. Mahanisamsameva hotiti tassa tathasilasampannattati adhippayo.

Ajjhottharitati maddita. Na ca mam arati saheyyati mam ca arati na abhibhaveyya na
maddeyya na ajjhotthareyya. Uppannanti jatam nibbattam. Siladigunayutto hi
aratifica ratifica sahati ajjhottharati, madditva titthati, tasma idisamattanam
icchantenapi siladigunayutteneva bhavitabbanti dasseti. Cittutraso bhayatiti bhayam,
arammanam bhayati etasmati bhayam. Tam duvidhampi bhayam bheravafca sahati
abhibhavatiti bhayabheravasaho. Siladigunayutto hi bhayabheravam sahati
ajjhottharati, madditva titthati ariyakotiyavasi mahadattatthero viya.

Thero kira maggam patipanno afifataram pasadikam arafifam disva “‘idhevajja
samanadhammam katva gamissami’’ti magga okkamma affiatarasmim rukkhamdule
sanghatim paffapetva pallankam abhujitva nisidi. Rukkhadevataya daraka therassa
silatejena sakabhavena santhatum asakkonta vissaramakamsu. Devatapi
sakalarukkham calesi. Thero acalova nisidi. Sa devata dhumayi pajjali. Neva sakkhi
theram caletum. Tato upasakavannenagantva vanditva atthasi. ‘Ko eso’’ti vutta
““aham, bhante, tasmim rukkhe adhivattha devata’’ti avoca. Tvam ete vikare akasiti.
Ama, bhanteti. ““Kasma’’ti ca vutta aha ‘‘tumhakam, bhante, silatejena daraka
sakabhavena santhatum asakkonta vissaramakamsu, saham tumhe palapetum
evamakasi’’'nti. Thero aha ‘““atha kasma ‘idha, bhante, ma vasatha, mayham
‘ariyakotiyamahadatto amanussabhayena gato’ti vacanato lajjami, tenaham idheva
vasissam, tvam pana ajjekadivasam yattha katthaci vasahi’’ti. Evam siladigunayutto
bhayabheravasaho hoti, tasma 1disamattanam icchantenapi siladigunayutteneva
bhavitabbanti dasseti. Dutiyadini uttanatthani.

Akankhasuttadivannana nitthita.

5-10. Migasalasuttadivannana

75-80. Paficame imassa hi puggalassa silavirahitassa paffa silam paridhovatiti
akhandadibhavapadanena silam adimajjhapariyosanesu pafifiaya suvisodhitam
karoti. Yassa hi abbhantare silasamvaro natthi, ugghatitafifiutaya pana
catuppadikagathapariyosane paffaya silam dhovitva saha patisambhidahi arahattam
papunati, ayam paffaya silam dhovati nama seyyathapi santatimahamatto.

Silava pana pafiflam dhovati. Yassa hi puthujjanassa silam satthiasitivassani
akhandam hoti, so maranakalepi sabbakilese ghatetva silena pafiiam dhovitva
arahattam ganhati kandarasalaparivene mahasatthivassatthero viya. There kira
maranamafce nipajjitva balavavedanaya nitthunante tissamaharaja “‘theram
passissami’’'ti gantva parivenadvare thito tam saddam sutva pucchi ‘““kassa saddo
aya’'nti. Therassa nitthunanasaddoti. ‘‘Pabbajjaya satthivassena
vedanapariggahamattampi na katam, idani na tam vandissami’’ti nivattitva
mahabodhim vanditum gato. Tato upatthakadaharo theram aha ‘“‘’kim no, bhante,
lajjapetha, saddhopi raja vippatisari hutva ‘na vandissami'ti gato’’ti. Kasma, avusoti?
Tumhakam nitthunanasaddam sutvati. ““Tena hi me okasam karotha’’ti vatva
vedanam vikkhambhetva arahattam patva daharassa safifam adasi ‘‘gacchavuso,
idani rajanam amhe vandapehi’'ti. Daharo gantva ‘‘idani kira theram vandatha’’ti aha.
Raja susumarapatitena theram vandanto ‘“naham ayyassa arahattam vandami,
puthujjanabhumiyam pana thatva rakkhitasilameva vandami’’ti aha. Evam silena
pafifam dhovati nama. Sesam vuttameva. Chatthadisu natthi vattabbam.

Migasalasuttadivannana nitthita.

Akankhavaggavannana nitthita.

4. Theravaggo

1-8. Vahanasuttadivannana

81-88. Catutthassa pathame vimariyadikatenati nimmariyadikatena. Cetasati
evamvidhena cittena viharati. Tattha dve mariyada kilesamariyada ca
arammanamariyada ca. Sace hissa rupadike arabbha ragadayo uppajjeyyum,
kilesamariyada tena kata bhaveyya. Tesu panassa ekopi na uppannoti kilesamariyada
natthi. Sace panassa rupadidhamme avajjentassa ekacce apatham nagaccheyyum,
evamassa arammanamariyada bhaveyya. Te panassa dhamme avajjentassa apatham
anagatadhammo nama natthiti arammanamariyadapi natthi. Idha pana
kilesamariyada adhippetati aha ‘“‘kilesamariyadam bhinditva’’tiadi. Tatiyadisu natthi
vattabbam.

Vahanasuttadivannana nitthita.

9-10. Kokalikasuttadivannana

89-90. Navame kokalikanamaka dve bhikkha. Tato idhadhippetam niddharetva
dassetum ‘‘koyam kokaliko’'ti puccha. Suttassa atthuppattim dassetum ‘‘kasma ca
upasankami'’ti puccha. Ayam kiratiadi yathakkamam tasam vissajjanam.
Vivekavasam vasitukamatta appicchataya ca ma no kassaci...pe... vasimsu. Aghatam
uppadesi attano icchavighatanato. Thera bhikkhusanghassa niyyadayimsu
payuttavacaya akatatta therehi ca adapitatta. Pubbepi...pe... maffeti imina theranam
kohaffie thitabhavam asankati avane vanam passanto viya, suparisuddhe adasatale
jallam utthapento viya ca.

Aparajjhitvati bhagavato sammukha “‘papabhikkha jata’’ti vatva.
Mahasavajjadassanatthanti mahasavajjabhavadassanattham, ayameva va patho.
Mahevanti ma evamaha, ma evam bhani.Saddhaya ayo uppado saddhayo, tam

avahatiti saddhayikoti aha ‘‘saddhaya agamakaro’’ti. Saddhayikoti va saddhaya
ayitabbo, saddheyyoti attho. Tenaha ‘““saddhatabbavacano va’ti.

Pilaka nama bahirato patthaya atthini bhindanti, ima pana pathamamyeva atthini
bhinditva uggata. Tenaha ‘‘atthini bhinditva uggatahi pilakahi’'ti.
Tarunabeluvamattiyoti tarunabillaphalamattiyo. Visagilitoti khittapaharano. Tafca
balisam visasamaffa loke. Arakkhadevatanam saddam sutvati padam anetva
sambandho.

Brahmaloketi suddhavasaloke. Varakoti anuggahavacanametam. Hinapariyayoti keci.
Piyasilati imina etasmim atthe niruttinayena pesalati padasiddhiti dasseti.
Kabarakkhiniti byadhibalena paribhinnavannataya kabarabhatani akkhini. Yattakanti
bhagavato vacanam afifiatha karontena yattakam taya aparaddham, tassa pamanam
natthiti attho. Yasma anagamino nama pahinakamacchandabyapada honti, tvafica
ditthikamacchandabyapadavasena idhagato, tasma yavafca te idam aparaddhanti
evamettha attho datthabbo.

Aditthippattoti appattaditthiko. Gilitaviso viya visam gilitva thito viya. Kutharisadisa
mulapacchindanatthena. Uttamattheti arahatte. Khinasavoti vadati sunakkhatto viya
acelam korakkhattiyam. Yo aggasavako viya pasamsitabbo khinasavo, tam ‘“dussilo
aya’'nti vadati. Vicinatiti acinoti pasavati. Pasamsiyaninda tava
sampannagunaparidhamsanavasena pavattiya savajjataya katukavipaka,
nindiyappasamsa pana katham taya samavipakati? Tattha
avijjamanagunasamaropanena attano paresafica micchapatipattihetubhavato
pasamsiyena tassa samabhavakaranato ca. Lokepi hi asiram surena samam karonto
garayho hoti, pageva duppatipannam suppatipannena samam karontoti.

Sakena dhanenati attano sapateyyena. Ayam appamattako aparadho
ditthadhammikatta sappatikaratta ca tassa. Ayam mahantataro kali katlUpacitassa
samparayikatta appatikaratta ca.

Nirabbudoti gananaviseso esoti aha ‘“nirabbudagananaya’’ti, satasahassam
nirabbudananti attho. Yamariyagarahi nirayam upetiti ettha yathavuttaayuppamanam
pakatikavasena ariyupavadina vuttanti veditabbam. Aggasavakanam pana
gunamahantataya tatopi ativiya mahantataramevati vadanti.

Atha kho brahma sahampatiti ko ayam brahma, kasma ca pana bhagavantam
upasankamitva etadavocati? Ayam kassapassa bhagavato sasane sahako nama
bhikkhu anagami hutva suddhavasesu uppanno, tattha sahampati brahmati
safjananti. So panaham bhagavantam upasankamitva ‘“padumanirayam kittessami,
tato bhagava bhikkhinam arocessati, athanusandhikusala bhikkha
tatthayuppamanam pucchissanti, bhagava acikkhanto ariyuUpavade adinavam
pakasessati’’ti imina karanena bhagavantam upasankamitva etadavoca.

Magadharatthe samvoharato magadhako pattho, tena. Paccitabbatthanassati
nirayadukkhena paccitabbappadesassa etam abbudoti namam. Vassagananati ekato
patthaya dasagunitam abbudaayumhi tato aparam visatigunitam nirabbudadisu
vassaganana veditabba. Ayafica ganana aparicitanam dukkarati vuttam ‘‘na tam
sukaram sankhatu’'nti. Keci pana ‘‘tattha tattha paridevananattena

kammakaranananattenapi imani namani laddhani’’ti vadanti, apare ‘‘sitanaraka
ete’’ti. Sabbatthati ababadisu padumapariyosanesu sabbesu nirayesu. Esa nayoti
hetthimato uparimassa visatigunatam atidisati. Dasame natthi vattabbam.

Kokalikasuttadivannana nitthita.

Theravaggavannana nitthita.
5. Upalivaggo

1-4. Kamabhogisuttadivannana

91-94. Paficamassa pathamadini uttanatthani. Catutthe tapanam santapanam
kayassa khedanam tapo, so etassa atthiti tapassi, tam tapassim. Yasma tathabhuto
tapanissito, tapo va tannissito, tasma aha ‘‘tapanissitaka’’nti. Likham pharusam
sadhusammatacaravirahato na pasadaniyam ajivati vattatiti lukhajivi, tam lukhajivim.
Upakkosatiti uppandeti, upahasanavasena paribhasati. Upavadatiti avainfapubbakam
apavadati. Tenaha “‘hileti vambheti’'ti.

Kamabhogisuttadivannana nitthita.

5. Uttiyasuttavannana

95. Paficame paccante bhavam paccantimam. Pakarassa thirabhavam
uddhamuddham papetiti uddhapam, pakaramulam. Adi-saddena
pakaradvarabandhaparikhadinam sanhgaho veditabbo. Panditadovarikatthaniyam
katva bhagava attanam dassesiti dassento ‘““ekadvaranti kasma aha’’ti codanam
samutthapesi. Yassa pafifaya vasena puriso panditoti vuccati, tam pandiccanti aha
““pandiccena samannagato’’ti. Tamtamitikattabbatasu chekabhavo byattabhavo
veyyattiyam. Medhati sammoham himsati vidhamatiti medha, sa etassa atthiti
medhavi. Thane thane uppatti etissa atthiti thanuppattika, thanaso uppajjanapanfa.
Anupariyayanti etenati anupariyayo, so eva pathoti anupariyayapatho, parito
pakarassa anusamyayanamaggo. Pakarabhaga sandhatabba etthati pakarasandhi,
pakarassa phullitappadeso. So pana hetthimantena dvinnampi itthakanam vigamena
evam vuccatiti aha ““dvinnam itthakanam apagatatthana’’nti. Chinnatthananti
chinnabhinnappadeso, chiddatthanam va. Tafhi vivaranti vuccati.

Uttiyasuttavannana nitthita.

6-8. Kokanudasuttadivannana

96-98. Chatthe khandhapi ditthitthanam arammanatthena ‘‘rGpam attato
samanupassati’’tiadivacanato. Avijjapi ditthitthanam upanissayadibhavena
pavattanato. Yathaha ‘‘assutava, bhikkhave, puthujjano ariyanam adassavi
ariyadhammassa akovido’'tiadi. Phassopi ditthitthanam. Yatha caha ‘‘tadapi
phassapaccaya phussa phussa patisamvediyanti’'ti ca. Safifiapi ditthitthanam.
Vuttanhetam ‘‘safifanidana hi papaficasankha, pathavito safifiatva’’ti ca adi.
Vitakkopi ditthitthanam. Vuttampi cetam ‘‘takkafica ditthisu pakappayitva, saccam
musati dvayadhammamahu'’ti, “‘takkir hoti vimamsi''ti ca adi. Ayonisomanasikaropi

ditthitthanam. Tenaha bhagava - ‘‘tassevam ayoniso manasikaroto channam
ditthinam afnfatara ditthi uppajjati, atthi me attati tassa saccato thetato ditthi
uppajjatr’’tiadi.

Ya ditthiti idani vuccamananam attharasannam padanam sadharanam mulapadam.
Ditthiyeva ditthigatam guthagatam viya, ditthisu va gatam idam dassanam
dvasatthiditthisu antogadhattatipi ditthigatam, ditthiya va gatam ditthigatam. Idafhi
““atthi me atta’’'tiadi ditthiya gamanamattameva, natthettha atta va nicco va kociti
vuttam hoti. Sa cayam ditthi dunniggamanatthena gahanam. Duratikkamatthena
sappatibhayatthena ca kantaro dubbhikkhakantaravalakantaradayo viya.
Sammaditthiya vinivijjhanatthena, vilomanatthena va visukam. Kadaci sassatassa,
kadaci ucchedassa va gahanato viripam phanditanti vipphanditam. Bandhanatthena
samyojanam. Ditthiyeva anto tudanatthena dunniharaniyatthena ca sallanti
ditthisallam. Ditthiyeva pilakaranatthena sambadhoti ditthisambadho. Ditthiyeva
mokkhavaranatthena palibodhoti ditthipalibodho. Ditthiyeva dummocaniyatthena
bandhananti ditthibandhanam. Ditthiyeva duruttaranatthena papatoti ditthipapato.
Ditthiyeva thamagatatthena anusayoti ditthanusayo. Ditthiyeva attanam santapetiti
ditthisantapo. Ditthiyeva attanam anudahatiti ditthiparilaho. Ditthiyeva kilesakayam
ganthetiti ditthigantho. Ditthiyeva bhusam adiyatiti ditthupadanam. Ditthiyeva
‘“sacca’’ntiadivasena abhinivisatiti ditthabhiniveso. Ditthiyeva “‘idam para’’nti
amasati, parato va amasatiti ditthiparamaso, samutthati etenati samutthanam,
karanam. Samutthanassa bhavo samutthanattho, tena samutthanatthena,
karanabhavenati attho. Sattamatthamesu natthi vattabbam.

Kokanudasuttadivannana nitthita.

9-10. Upalisuttadivannana

99-100. Navame ajjhogahetva adhippetamattham sambhavitum sadhetum dukkhani
durabhisambhavani. Atthakathayam pana tattha nivasoyeva dukkhoti dassetum
““‘sambhavitum dukkhani dussahani’’ti vuttam. Arafifavanapatthaniti
araffalakkhanappattani vanasandani. Vanapatthasaddo hi sandabhuate
rukkhasamuhepi vattatiti araffiaggahanam. Pavivekanti pakarato, pakarehi va
vivecanam, rupadiputhuttarammane pakarato gamanadiiriyapathappakarehi attano
kayassa vivecanam, gacchatopi titthatopi nisajjatopi nipajjatopi ekasseva pavatti.
Teneva hi vivecetabbanam vivecanakarassa ca bhedato bahuvidhatta te ekattena
gahetva ““paviveka’’nti ekavacanena vuttam. Dukkaram pavivekanti va pavivekam
kattum na sukhanti attho. Ekibhaveti ekattabhave. Dvayamdvayaramoti dvinnam
dvinnam bhavabhirato. Haranti viyati samharanti viya vighatuppadanena. Tenaha
‘“‘ghasanti viya''ti. Bhayasantasuppadanena khaditum agata
yakkharakkhasapisacadayo viyati adhippayo. Idisassati aladdhasamadhino.
Tinapannamigadisaddehtti vateritanam tinapannadinam migapakkhiadinafica
bhisanakehi bheravehi saddehi. Vividhehi ca afifiehi khanuadihi yakkhadiakarehi
upatthitehi bhisanakehi. Ghatena kila ghatikati eke. Dasamam uttanameva.

Upalisuttadivannana nitthita.
Upalivaggavannana nitthita.

Dutiyapannasakam nitthitam.

